
Teri Nazro Se Nazar Ko Milaya
Je Kahe Dekhta Rahun
Tu Hai Is Kalyug Ka Raja Tu Hi Sheesh Ka Daani
Man Kehta Hai Shyam Tere Naino Pe Likhu Kahani
Tere Baad Na Koi Kabhi Mujhko Bhaaya
Je Kahe Dekhta Rahu

Teri Main Sundarta Bayaan Karu Kaise
Gagan Mein Jaise Chanda Hai Lagte Ho Waise
Chhavi Teri Dekh Le Jo Tera Ho Jaye
Tere Prem Ke Sagar Mein Wo To Kho Jaye
Kitna Pyara Kitna Achcha
Tera Dar Hai Kitna Sachcha
Suna Hai Teeno Loko Mein Na Hai Tera Koi Saani
Man Kehta Hai Shyam Tere Naino Pe Likhu Kahani
Teri Maya Koi Jaan Na Paya
Je Kahe Dekhta Rahu

Kahan Se Main Shuru Karu Samajh Nahi Aaye
Likhne Ko Taareef Teri Shabd Na Mil Paye
Jab Dekhu Ek Alag Sa Rang Hi Milta Hai
Jaise Itne Phoolon Mein Kamal Alag Hi Khilta Hai
Khushboo Aisi Jo Man Bhaye Tumsa Dooja Nazar Na Aaye
Prem Mein Tere Kabhi Kabhi To Behta Aankh Se Paani
Man Kehta Hai Shyam Tere Naino Pe Likhu Kahani
Teri Maya Koi Jaan Na Paya
Je Kahe Dekhta Rahu

Aate Hi Tere Dar Pe Dheeraj Milta Hai
Har Dil Ka Murjhaya Upwan Khilta Hai
Bharke Nazar Jo Dekhe Ho Jaye Deewana
Mushkil Hai Tumpe Koi Likhna Afsana
Kya Kya Likhu Samajh Na Aaye
Dekh Ke Tu Mujhe Muskaye
Ho Na Sake Jo Karne Chala Hoon Main Pagal Nadaani
Man Kehta Hai Shyam Tere Naino Pe Likhu Kahani
Ab Kahin Jaake Mujhko Samajh Mien Hai Aaya
Je Kahe Dekhta Rahu

